
FJALA HYRESE E KRYEPROKURORIT TE SHTETIT

Zyra e Kryeprokurorit té Shtetit me géllim té rritjes sé transparencés
sé institucionit té Prokurorit té Shtetit ka pérgatitur dhe publikuar
Buletinin njémujor.

Opinioni publik do té keté mundési té informohet edhe pérmes kétij
Buletini pér aktivitetet e Zyrés sé Kryeprokurorit té Shtetit dhe té
prokurorive té Republikés sé Kosovés.

Si Kryeprokuror i Shtetit jam i pérkushtuar té vazhdojmé punén
dhe angazhimin gé institucioni i Prokurorit té Shtetit té realizojé té
gjitha obligimet dhe pérgjegjésité, té cilat burojné nga Kushtetuta e
Republikés sé Kosovés dhe ligjet tjera né fuqi.

Prokurori i Shtetit pérmes publikimit té Buletinit njémujor ka pér
géllim gé ta mbajé té informuar opinionin e gjeré publik, duke
pérfshiré gytetarét, mediat dhe shoqériné civile pér punén e gjithé
institucionit té Prokurorit té Shtetit.

Ju faleminderit!

Aleksandér Lumezi

Kryeprokuror i Shtetit

AKTIVITETET E PROKURORIT TE SHTETIT

Sqarim pér media

Prishting, 1 shtator 2020 — Prokuroria Themelore né Prishting, pér hir té
informimit té drejté e té sakté, njofton opinionin lidhur me prononcimet
publike té avokates Rina Kika, gjaté dités sé djeshme, me pretendimin se
aktakuza ndaj personit me inicialet S.O., éshté ngritur pa pérfshirjen e
veprés penale “Dhunimi”.

Ju njoftojmé se lidhur me kété rast, prokurori i céshtjes té Departamentit
té Krimeve té Rénda, ka ndérmarré té gjitha veprimet hetimore, ashtu g,
mé 27.04.2020, ka ngritur aktakuzé ndaj té pandehurit S.0., né drejtim té
veprave penale “Vrasja e réndé”, nga neni 173 paragrafi 1 nén paragrafi
1.1 té KPRK-sé dhe “Dhunimi”, nga neni 227 paragrafi 9 dhe 7 lidhur me
paragrafin 1 té Kodit Penal té& Republikés sé Kosovés, i cili mé 11 korrik
2019, né Fushé Kosové, pasi e kishte dhunuar viktimén K.V., mé pastaj
edhe e kishte vraré.

Prokurori i Shtetit, aktakuzén e ngritur e ka proceduar né Gjykatén
Themelore né Prishting, pér trajtim té métejmé.

AKTIVITETET E PROKURORIT TE SHTETIT

Njoftim pér media nga Prokuroria Speciale e Republikés sé Kosovés

Prishting, 11 shtator 2020 — Prokuroria Speciale e Republikés sé Kosovés
(PSRK), ka pranuar pyetje té shumta nga mediat lidhur me hetimin
rreth dérgimit té dokumenteve né Organizatén e Veteranéve té UCK-sé,
té cilat dokumente potencialisht ndérlidhen me Zyrén e Prokurorit té
Specializuar né Hagé.

Aktualisht, Zyra e Prokurorit té Specializuar né Hagé éshté duke e hetuar
kété céshtje. Prokuroria Speciale e Republikés sé Kosovés, éshté e
gatshme té asistojé, nése dicka e tillé kérkohet.

Prokuroria Speciale e Republikés sé Kosovés, njofton publikun gé zbulimi
i paautorizuar i dokumenteve konfidenciale ose informacionit lidhur me
déshmitarét e mbrojtur nénkupton shkelje té Kodit Penal té Republikés
sé Kosovés dhe mund té jeté e dénueshme me dénim me burgim.

AKTIVITETET E PROKURORIT TE SHTETIT

REPUBLIKA E KOSOVES

REPUBLIKA KOSOVO / REPUBLIC OF KOSOVO
PROKURORI | SHTETIT / DRZAVNI TUZILAC / STATE PROSECUTOR

Telegram ngushéllimi i Kryeprokurorit té Shtetit, Aleksandér
Lumezi, me rastin e vdekjes sé gazetarit, Sulejman Gashi

Prishting, 11 shtator 2020
E nderuara familje Gashi,

Me pikéllim dhe dhimbje té thellé mora lajmin e ndarjes nga jeta té
familjarit tuaj dhe doajenit té gazetarisé, Sulejman Gashi.

Gazetari Gashi do té mbetet pérheré né kujtesén toné si njé mik dhe
bashképunétor i zellshém, i cili ishte ¢do heré prané nesh kurdo gé
ishim né Shtetet e Bashkuara té& Amerikés.

Vdekja dhe largimi i tij nga kjo boté éshté humbje e madhe jo vetém
pér Ju si familje, por edhe pér téré komunitetin e gazetaréve.

Gazetari Gashi do té kujtohet gjithmoné si njé profesionist i madh dhe
si njé misionar i pérkushtuar i vendit té tij né Shtetet e Bashkuara té
Amerikés.

Me kété rast shpreh ngushéllimet e mia mé té sinqerta pér familjen,
té aférmit, kolegét dhe bashképunétorét e tij.

Me ndjesiné dhe respektin mé té thellé!
Sinqgerisht i Juaji,
Aleksandér Lumezi

Kryeprokuror i Shtetit

AKTIVITETET E PROKURORIT TE SHTETIT

Sgarim pér Media

Prishtiné, 12 shtator 2020 - Zyra e Kryeprokurorit té Shtetit me ané
té kétij sqarimi pér media, lidhur me artikullin e publikuar sot mé
12.09.2020 né Gazetén Express, me titull “Aleksandér Lumezi me
gjashté vende pune, merr mbi 50 mijé euro té buta né vit”, njofton
opinionin publik se Kryeprokurori i Shtetit, Aleksandér Lumezi, e ka
vetém njé vend pune dhe si funksion primar e ushtron vetém pozitén
e Kryeprokurorit té Shtetit.

Ndérsa, né bazé té ligjeve né fuqi, Kryeprokurori i Shtetit, sipas
detyrés zyrtare “ex officio”, e ka pér obligim té jeté i angazhuar edhe
si anétar i bordeve institucionale té fushés sé drejtésisé dhe sigurisg,
pérkatésisht mekanizmave gé kané té béjné me sundimin e ligjit.

Rrjedhimisht, Kryeprokurori i Shtetit nga buxheti i shtetit e merr
vetém njé pagé.

Ndérkag nga data 15.03.2018 deri mé 15.03.2020 Kryeprokurori
i Shtetit, Aleksandér Lumezi ka gené edhe Kryetar i Komisionit pér
Dhénien e Provimit té Jurisprudencés i propozuar nga Ministria e
Drejtésisé dhe i zgjedhur nga deputetét e Kuvendit té Kosovés.

Té gjitha kéto angazhime té Kryeprokurorit Lumezi jané né harmoni
té ploté me ligjet né fuqi té Republikés sé Kosovés dhe nuk pérbéjné
konflikt té interesit. Kjo déshmohet edhe me opinionin juridik té
Agjencisé Kundér Korrupsionit (AKK) té dhéné mé daté 09.07.2018.

Bashkangjitur gjeni opinionin juridik té Agjencisé Kundér Korrupsionit;

https://akk-ks.org/assets/cms/uploads/files/Opinionet/2018/
Opinioni%20i%20Agiencis%»C3%AB%20drejtuar%20
Kryeprokuroris%C3%AB%20s%C3%AB%20Shtetit.pdf

AKTIVITETET E PROKURORIT TE SHTETIT

Aktakuzé pér ushtrim té kundérligjshém té veprimtarisé mjekésore
ose farmaceutike, mbajtja né pronési té arméve, si dhe shpélarja e
parave

Prishtiné, 15 shtator 2020 — Prokuroria Speciale e Republikés sé
Kosovés, ka ngritur aktakuzé kundér té pandehurit H.P. pér shkak té
veprave penale “Ushtrimi i kundérligjshém i veprimtarisé mjekésore
ose farmaceutike”, “Mbajtja né pronési, kontroll ose posedim té
paautorizuar té arméve” si dhe pér veprén penale “Shpélarja e
parave”.

Prokuroria njofton se i pandehuri H.P. prej kohés sé pavértetuar, sé
paku nga data e regjistrimit té biznesit privat me aktivitetin primar
“aktivitet e tjera té shéndetit té njeriut”, mé 15 gershor 2005 deri
mé 26 korrik 2019, pa kualifikime profesionale mjekésore dhe pa
licencé pérkatése, me géllim té pérfitimit té pasurisé né ményré té
kundérligishme, e me ané té paragitjes sé rreme té fakteve se kinse
posedon aftési mbinatyrore dhe ashtu i mjekon edhe sémundjet mé
té rénda fizike dhe psikike dhe ndihmon né zgjidhjen e problemeve
té ndryshme familjare, té démtaréve té cilét kané kérkuar ndihmé,
iu ka kryer trajtime té improvizuara, té kota, duke i véné i pandehuri
H.P. né lajthim dhe duke i nxitur gé pér kété t'i paguajné shuma
té ndryshme té parave nga 20€ deri né 3000€, ashtu gé kjo vepér
penale e vazhduar ka rezultuar me dobi pasurore té kundérligjshme
prej rreth njé milion euro (1.000.000). Me kéto veprime i pandehuri
H.P. ka kryer veprén penale “Ushtrimi i kundérligjshém i veprimtarisé
mjekésore ose farmaceutike” nga neni 262 paragrafi 1 té KPRK-sé,
lidhur me veprén penale “Mashtrimi né vazhdimési” nga neni 335
paragrafi 5 té Kodit Penal.

Po ashtu, i pandehuri H.P. né shtépiné e tij pa autorizim pérkatés ka
mbajtur né pronési dhe posedim armé, pistoleté té tipit “Girsan”, té
kalibrit 9 mm, me dy karikatoré, 166 fishekg, si dhe njé pushké gjuetie
té tipit “Super Campion”, dhe 55 fisheké, né kundérshtim me dispozitat
e Ligjit pér armét Nr. 03/L-143, té cilat jané gjetur dhe konfiskuar me
rastin e kontrollit nga ana e policisé. Me kéto veprime i pandehuri H.P.
ka kryer veprén penale “Mbajtja né pronési, kontroll ose posedim té
paautorizuar té arméve” nga neni 374 paragrafi 1 té KPRK.

Gjithashtu, i pandehuri, H.P. duke e ditur se pasuria e tij buron nga
aktivitetet kriminale, éshté e fituar me kryerjen e veprave penale,
me géllim té fshehjes sé kétyre aktiviteteve dhe burimit té vérteté té
pasurisé, duke filluar nga viti 2006 parat e tilla i ka futur né sistem
bankaré pérmes deponimit té té hollave té gatshme, kryesisht
me arsyetimin se ashtu i paguan késtet e kredive, e pastaj e ka
kryer shtresimin — fshehjen e origjinés sé tyre pérmes transfereve
bankare, ashtu gé né fund i ka integruar duke i konvertuar né asete
té luajtshme dhe té paluajtshme. Né kété rast jané té sekuestruar
sene té konsiderueshme té luajtshme dhe té paluajtshme. Me
kéto veprime i pandehuri H.P. ka kryer veprén penale “Shpélarja e
parave” nga neni 302 té KPRK lidhur me nenin 32 paragrafi 1 dhe 2
nénparagrafi 2.1. té Ligjit nr. 03/L-96 pér Parandalimin e Pastrimit té
Parave dhe Financimit té Terrorizmit.

Ky rast nga Prokuroria Speciale éshté i shénjestruar si dhe i koduar
“Mashtrimi”.

AKTIVITETET E PROKURORIT TE SHTETIT

Kérkohet paraburgim ndaj tre personave pér krime kibernetike

Prishtiné, 17 shtator 2020 — Prokuroria Themelore né Prishting,
Departamenti pér Krime té Rénda, ka kérkuar nga Gjykata Themelore
né Prishtiné, caktimin e masés sé paraburgimit, ndaj té dyshuarve
E.J., C.B.,, dhe V.S., pér shkak té dyshimit se né bashkékryerje
dhe né vazhdimési kané kryer veprén penale “Hyrja né sistemet
kompjuterike”, nga neni 327 té Kodit Penal té Republikés sé Kosovés.

Pas marrjes sé njé mori veprimesh hetimore, jané identifikuar
tre (3) persona té dyshuar si pjesé e njé grupi hakerésh, té cilét
kané poseduar té dhéna kompjuterike té ndjeshme, duke krijuar
njé platformé online pérmes sé cilés kané vendosur dhe shitur té
dhéna té ndryshme elektronike né formé té jashtéligishme. Mé kéto
veprime konsiderohet té kené shkaktuar déme te médha materiale
tek te démtuarit.

Té dyshuarit, me vendim té Prokurorit té Shtetit gienden nén masén
e ndalimit 48 orésh.

AKTIVITETET E PROKURORIT TE SHTETIT

KOMUNIKATE E PERBASHKET NGA PROKURORIA THEMELORE
NE GJILAN, INSPEKTORATI POLICOR | KOSOVES DHE POLICIA E
KOSOVES

Gjilan, 18 shtator 2020, 23:30h — Prokuroria Themelore né Gijilan,
ju njofton se né mbrémjen e 18 shtatorit 2020, zyrtarét e zbatimit
té ligjit nga Policia e Kosovés, Inspektorati Policor i Kosovés dhe
agjencité tjera bashképunuese kané ekzekutuar urdhérkontrolle né
fshatin Karagevé, komuna e Kamenicés, né rajonin e Prishtinés, si dhe
lokacione té tjera té vendit.

Operacioni ka filluar si rezultat i njé hetimi gati njévjecar té udhéhequr
nga Prokuroria Themelore né Gjilan, lidhur me pretendimet
pér veprimtari té paligjshme, pérfshiré bixhozin e paligjshém,
trafikimin me njeréz, trafikimin me armé, trafikimin me narkotiké,
kontrabandimin e mallrave dhe aktivitete tjera kriminale.

Deri né léshimin e késaj komunikate, né lidhje me rastin jané arrestuar
gjithsej 33 persona té dyshuar, né mesin e tyre 10 zyrtaré policoré, té
cilét brenda afatit ligjor do té paragiten para gjyqtarit té procedurés
paraprake, jané sekuestruar aparate té lojérave té fatit, rreth 120
gjedhe, si dhe gjésende té ndryshme si prova materiale, qé dyshohet
té jené pérdorur né aktivitete kriminale.

Ky operacion, i cili éshté operacioni mé i madh i llojit té tij né
Republikén e Kosovés, éshté njé shembull i bashképunimit ndérmjet
prokurorisg, policisé dhe inspektoratit policor.

Prokuroria Themelore né Gjilan, né bashképunim dhe koordinim me
Policiné e Kosovés dhe Inspektoratin Policor, jané duke ndérmarré
té gjitha veprimet e nevojshme lidhur me rastin, ku pér detaje dhe
informacione shtesé do té vazhdojmé té ju mbajmé té informuar pas
operacionit té pérbashkét.

AKTIVITETET E PROKURORIT TE SHTETIT

Prezantim i Kryeprokurorit té Prokurorisé Themelore né Gjilan,
Jetish Maloku

Gjilan, 19 shtator 2020 — Prezantim i Kryeprokurorit té Prokurorisé
Themelore né Gjilan, Jetish Maloku, né konferencén e mbajtur sot,
lidhur me aksionin e realizuar né fshatin Karacevé dhe rajone tjera té
Kosovés.

Ju njoftojmé se Prokuroria Themelore né Gjilan, pas njé hetimi té
gjaté gati njévjecar, gjaté mbrémjes sé djeshme, né bashképunim me
Policiné e Kosovés, Inspektoratin Policor té Kosovés dhe agjencité
e tjera té zbatimit té ligjit, ka realizuar aksion né fshatin Karacevé,
komuna e Kamenicés, né rajonin e Prishtinés dhe rajonet tjera.

Hetimi ka filluar pér shkak té pretendimeve se né até pjesé jané
zhvilluar aktivitete nga grupe té ndryshme kriminale, me elemente
korruptive.

Nga ky aksion, me urdhér té prokurorisé, deri mé tani jané arrestuar
35 persona té dyshuar, prej tyre 12 zyrtaré policoré, kontrabandisté,
pronaré té kazinove etj. Ndaj tyre prokuroria brenda afatit ligjor do té
kérkojé masat pér sigurimin e té pandehurve né proceduré penale.

Gjaté aksionit jané rrénuar té gjitha kazinoté té cilat kané funksionuar
né até zoné dhe jané sekuestruar gjésende té ndryshme, si prova
materiale, qé dyshohet té jené pérdorur né aktivitete kriminale.

Operacioni do té vazhdojé edhe mé tutje, ku pér té gjitha zhvillimet e
métutjeshme do té jeni té informuar me kohé.

Ju faleminderit!

AKTIVITETET E PROKURORIT TE SHTETIT

Kérkohet paraburgim ndaj 30 personave té ndaluar gjaté aksionit
né Karagevé té Kamenicés

Gjilan, 19 shtator 2020 — Prokuroria Themelore né Gjilan, ju njofton
se nga prokurorja e rastit, Rozelida Manastiri éshté paraqitur kérkesa
pér caktimin e masés sé paraburgimit, né afat prej 30 ditésh, né
Gjykatén kompetente né Gjilan, ndaj tridhjeté (30) personave té
dyshuar, té cilét jané ndaluar gjaté aksionit té realizuar mbrémé né
fshatin Karagevé, komuna e Kamenicés.

Sipas kérkesés, i dyshuari F.L., né fshatin Karacevé, komuna e
Kamenicés, né cilési té zyrtarit policor, me géllim té pérfitimit té
kundérligjshém pasuror, né ményré té vazhdueshme ka ndihmuar,
fshehur dhe nuk ka penguar kryerjen e veprés penale nga ana e
té dyshuarve té tjeré, té cilét duke kaluar vijén kufitare kané
shmangur kontrollin doganor, pérmes rrugéve ilegale dhe kané béré
kontrabandimin e mallrave té ndryshme. Po ashtu, i njéjti, né lokalin
e tij né té njéjtin vend, né vazhdimési ka organizuar lojérat e fatit, té
cilat jané té ndaluara me ligj.

Né kété meényré dyshohet se i dyshuari F.L., ka kryer veprat penale
“Kontrabandimi me mallra” dhe “Organizimi i skemave piramidale
dhe bixhozit té paligjshém”, té Kodit Penal té Republikés sé Kosovés
(KPRK).

Té dyshuarit HK,, S.K,, LS., FK., AK., F.Z, RTH,, S.G., S.N., S.M. dhe
Z.A., né cilésiné e zyrtaréve policoré, né ményré té vazhdueshme dhe
me géllim té pérfitimit té kundérligjshém pasuror kané ndihmuar,
lehtésuar, fshehur dhe nuk kané penguar kryerjen e veprés penale nga

ana e té dyshuarve tjeré, té cilét kané shmangur kontrollin doganor,
pérmes rrugéve ilegale dhe kané béré kontrabandimin e mallrave té
ndryshme.

Me kéto veprime, té njéjtit dyshohet se kané kryer veprén penale
“Kontrabandimi me mallra”, t& KPRK-sé.

Té pandehurit D.S., ES., N.K., S.D., EK., AS., B.S., ATH., SH.S,,
F.S., B.S., ES., V.S. dhe A.S., dyshohet se kané kryer veprat penale
“Kontrabandimi me mallra”, pasi né bashképunim mes vete dhe
zyrtarét e dyshuar policoré, né ményré té vazhdueshme kané
shmangur kontrollin doganor dhe pérmes rrugéve ilegale kané béré
kontrabandimin me mallra.

Ndérsa, té pandehurit Y.F,, RR.G., N.C. dhe L.G., me qgéllim té pérfitimit
té kundérligijshém pasuror, kané béré organizimin e lojéra té fatit, té
cilat jané té ndaluara me ligj, ku me kéto veprime té njéjtit dyshohen
se kané kryer veprén penale “Organizimi i skemave piramidale dhe
bixhozit té paligjshém”, té KPRK-sé.

Seanca pér caktimin e masés sé paraburgimit pritet gé té mbahet
nesér, para gjyqtarit té procedurés paraprake.

AKTIVITETET E PROKURORIT TE SHTETIT

KOMUNIKATE E PERBASHKET NGA PROKURORIA THEMELORE
NE GJILAN, INSPEKTORATI POLICOR | KOSOVES DHE POLICIA E
KOSOVES

Gjilan, 22 shtator 2020 — Prokuroria Themelore né Gjilan, Inspektorati
Policor i Kosovés dhe Policia e Kosovés, ju njoftojné se si rrjedhojé e
aksionit té pérbashkét né fshatin Karagevé, komuna e Kamenicés, sot,
né Policiné e Kosovés, né Sektorin pér Hetimin e Krimeve Ekonomike
dhe Korrupsionit éshté veté-dorézuar edhe njé person i dyshuar.

Me vendim té prokurores sé rastit, i dyshuari L.S., éshté ndaluar
né kohézgjatje prej 48 orésh, pér shkak té dyshimit té bazuar se ka
kryer veprén penale “Kontrabandimi i mallrave”, té Kodit Penal té

Republikés sé Kosovés dhe ndaj té njéjtit, brenda afatit ligjor do té
paraqgitet kérkesa pér caktimin e masés sé paraburgimit, né afat prej
30 ditésh, né Gjykatén kompetente né Gjilan.

Deri mé tani ka shkuar né 31 numri i personave té ndaluar si rezultat
i kétij operacioni.

Prokuroria Themelore né Gjilan, Inspektorati Policor i Kosovés, Policia
e Kosovés dhe agjencité e tjera té zbatimit té ligjit do té vazhdojné té
ndérmarrin veprime hetimore lidhur me kété rast.

AKTIVITETET E PROKURORIT TE SHTETIT

Nénshkruhet memorandumi i bashképunimit pér pérmirésimin e
kapaciteteve té avancimit té konfisikimit dhe rikthimit té aseteve

Prishtiné - Bazel, 23 shtator 2020 - Kryeprokurori i Shtetit, Aleksandér
Lumezi dhe drejtoresha e Institutit té& Bazelit pér Qeverisje (1BQ),
Gretta Fenner, si Partner Implementues i Projektit SAEK III té Zyrés sé
UNDP né Kosové, kané nénshkruar memorandumin e bashképunimit
pér mbéshtetjen e IBQ né kuadér té sistemit prokurorial pér gjurmimin
dhe identifikimin e aseteve té fituara né ményré té kundérligjshme,
té cilat gjenden né shtetet tjera, si dhe pér kontributin né avancimin
profesional dhe zhvillimin e programeve té trajnimit.

Kryeprokurori Lumezi me kété rast potencoi se “angazhimi i 1BQ
né avancimin e métejmé té sistemit prokuriorial éshté njé hap i
domosdoshém, duke paré sukseset qé IBQ ka treguar né shtetet tjera
ku jané té angazhuar, duke ndikuar né rritjen e aseteve te kthyera né
shtetin e origjinés té cilat jané fituar né meényré té kundérligjshém”.

Me tutje, Kryeprokurori Lumezi shtoi se ky bashképunim éshté i
miréseardhur pér Zyrén e Kryeprokurorit té Shtetit né forcim té
sundimin e ligjit né vendin toné dhe avancimin e luftés kundér

korrupsionit, krimit té organizuar dhe konfiskimit té aseteve té
pérfituara né ményré té kundérligjshme.

“Pérveg rritjes sé& bashképunimit mé Institutin e Bazelit, ky
memorandum do té ndikoj edhe né théllimin e bashképunimit edhe
me shtetet tjera té Bashkimit Evropian lidhur me ndihmén juridike,
pérkatésisht, identifikimin e pasurisé e cila gjendet né juridiksionin e
shteteve tjera”, ka deklaruar né mes té tjerave Kryeprokurori Lumezi.

Né anén tjetér, drejtoresha Fenner, ka theksuar se “rikthimi i aseteve
éshté njé proces kompleks gé kérkon kohé, megjithaté ndikimi éshté
i madh dhe i shuméfishté - jo vetém gé ¢on né rikthimin e pasurive,
por gjithashtu parandalon korrupsionin, ul pandéshkueshmériné
dhe rrit besimin e publikut. Ky memorandum éshté njé kthesé kyce
né luftimin kundér korrupsionit. Kryeprokurorit té Shtetit ne do t'i
ofrojmé asistencé konkrete”.

Né kété takim virtual té ceremonisé sé nénshkrimit té memorandumit
té bashképunimit, pérve¢ Kryeprokurorit té Shtetit, Aleksandér
Lumezi dhe drejtoreshés sé Institutit té Bazelit pér Qeverisje
(IBQ), Gretta Fenner morén pjesé edhe Pérfagésuesja Rezidente
té UNDP-sé Kosové, Maria Suoko, Drejtoresha e Zyrés Zvicerane
pér Bashképunim, Katharina Stocker, dhe udhéheqésja e Zyrés pér
zhvillim dhe bashképunim (SIDA), Nasrin Pourghazian.

Nénshkrimi i memorandumit dhe ky bashképunim katér vjecar u
mundésua falé ndihmés gé Zyra e UNDP né Kosové éshté duke i ofruar
né vazhdimési Zyrés sé Kryeprokurorit té Shtetit, pérmes Projektit
SAEK Il i cili mbéshtetet financiarisht nga geveria zvicerane dhe ajo
suedeze.

AKTIVITETET E PROKURORIT TE SHTETIT

Aktakuzé pér vrasje té réndé

Gjilan, 24 shtator2020-ProkuroriaThemelore né Gjilan, Departamenti
pér Krime té Rénda, ka ngritur aktakuzé ndaj té pandehurit N.M., i cili
gjendet nén masén e paraburgimit qé nga data 25 Korrik 2020.

Sipas aktakuzés, i pandehuri N.M., mé 25 Korrik 2020, né fshatin
Berivojcé, komuna e Kamenicés, pér shkak t&€ mosmarréveshjeve té
vazhdueshme familjare, me dashje ka privuar nga jeta bashkéshorten
e tij, tani té ndjerén S.M., ashtu gé pas fjalosjes, i njéjti me mjet té
pérshtatshém — shufér metalike, e ka goditur né dorén e majté dhe
né kokeg, e cila pasi éshté rrézuar né dysheme, pérséri ka vazhduar ta
godasé disa heré né koké dhe pjesé tjera té trupit, duke i shkaktuar
plagé vdekjeprurése.

Né kété ményré, i pandehuri N.M., ka kryer veprén penale “Vrasja e
réndé”, nga neni 173 paragrafi 1 nén paragrafi 1.3 té Kodit Penal té
Republikés sé Kosovés.

Prokurori i rastit i ka propozuar Gjykatés kompetente né Gjilan, gé té
njéjtit t'i vazhdohet masa e paraburgimit dhe té shpallet fajtor pér
kété vepér penale.

AKTIVITETET E PROKURORIT TE SHTETIT

Aktakuzé pér kontrabandim me migranté

Prishtiné, 29 shtator 2020 — Prokuroria Speciale e Republikés sé
Kosovés, ka ngritur aktakuzé né Gjykatén Themelore né Prishtiné —
Departamenti Speciale, kundér té pandehurit B.M. pér veprén penale
“Kontrabandimi me migranté”, né kundérshtim me nenin 170 paragrafi
1 lidhur me nenin 31 té KPRK-sé.

Prokuroria Speciale njofton se i pandehuri B.M. gjaté periudhés kohore
nga janari i vitit 2013 deri mé 14.07.2014, né regjionin e Prizrenit dhe
téré territorin e Kosovés, né bashképunim me té pandehurit B.A., S.R.,

R.D., H.P. dhe L.G dhe té tjerét, i kané gjetur migrantét e interesuar
pér té dalé jashté Kosovés né ményreé ilegale pasi gé ua kané siguruar
dokumentet e nevojshme, duke pérfshiré pasaportat dhe lejet e
géndrimit, migrantéve té interesuar qé té shkojné né Bashkimin
Evropian, né ményré té kundérligishme dhe pas marrjes sé pagesave
nga migrantét qé silleshin deri ne 5000 euro pér person, i kané dérguar
migrantét pérmes Serbisé né vende té ndryshme té Bashkimit Evropian,
né mesin e té ciléve edhe migrantét: M.M., R.G., TK,, B.K., B.K., F.B,,
F.B., LG, E.G., N.G. B.Q, I.S., M.Z,, YY,, D.H., I.F,, B.K., L.H.

Me kéto veprime i pandehuri B.M. né bashkékryerje ka kryer veprén
penale “Konrabandimi me migranté”, né kundérshtim me nenin 170
paragrafi 1 lidhur me nenin 31 té KPRK-sé. | akuzuar B.M. né shtator
2020, éshté ekstraduar nga Zvicra né Kosové.

AKTIVITETET E PROKURORIT TE SHTETIT

Aktakuzé pér veprén penale “Sulm seksual”

Pejé, 29 shtator 2020 - Prokuroria Themelore e Pejés, Departamenti
i Pérgjithshém, ka ngritur aktakuzé kundér té pandehurit, N.B., pér
shkak té veprés penale “Sulm seksual”, nga neni 229, paragrafi 3, nén-
paragrafi 3.10 pika 3.10.2 , lidhur me paragrafin 1, té Kodit Penal té
Republikés sé Kosovés.

Sipas aktakuzés, i pandehuri N.B., me daté 12 gusht té kétij viti, né ora
22:00, né Spitalin e Pérgjithshém té Pejés, né cilésiné e profesionistit
shéndetésor, duke kegpérdorur gjendjen shéndetésore té viktimés,
i pandehuri cyt té démtuarén qé ta prek pér géllime seksuale, pa
pélgimin e saj, derisa viktima arriné té largohet nga i pandehuri dhe
kérkon ndihmé fillimisht nga rojet e sigurisé , e me pas e raporton
rastin né Policiné e Kosovés.

Me kéto veprime ekziston dyshimi i bazuar miré se, i pandehuri ka
pérmbushur elementet e veprés penale té pérshkruar si me larté.

Prokurori i ¢éshtjes me rastin e ngritjes se aktakuzés, i ka propozuar
Gjykatés gé té pandehurin t’a shpallé fajtor dhe t’a dénojé sipas ligjit
pér veprén penale e cila i vihet né barré.

AKTIVITETET E PROKURORIT TE SHTETIT

Kryeprokurori i Shtetit, Aleksandér Lumezi priti né takim
Ambasadorin e ri té Zvicrés, Thomas Kolly

Prishtiné, 30 shtator 2020 — Kryeprokurori i Shtetit, Aleksandér
Lumezi, ka pritur né takim njoftues Ambasadorin e ri té Zvicrés né
Kosové, Thomas Kolly.

Fillimisht, Kryeprokurori Lumezi i ka uruar miréseardhje Ambasadorit
Kolly né misionin e ri diplomatik, si dhe e ka njoftuar até me
funksionimin, punén, té arriturat dhe sfidat e sistemit prokurorial té
Republikés sé Kosovés.

Pjesé e réndésishme e diskutimeve né kété takim ishte edhe vazhdimi
i partneritetit né projektet e pérbashkéta ndérmjet Prokurorit té
Shtetit dhe Ambasadés sé Zvicrés né Kosové, me theks té vecanté ai
Kundér Korrupsionit né Kosové i njohur si SAEK-III, si dhe avancimi i
bashképunimit ndér-institucional né fushén e bashképunimit juridik
ndérkombétar.

Né kété kontekst, éshté vlerésuar bashképunimi i shkélqyer gé ka
pasur dhe vazhdon té kété Prokurori i Shtetit me institutet zvicerane,
vecmas né kryerjen e ekspertizave té ndryshme.

Po ashtu, té dy palét e kané gmuar larté nénshkrimin e Memorandumit
té Bashképunimit ndérmjet Zyrés sé Kryeprokurorit té Shtetit dhe
Institutit té Bazelit, qé ka pér géllim pérmirésimin e kapaciteteve
té konfiskimit dhe rikthimit té aseteve té fituar me ané té veprave
penale, i cili do t'i shérbejné institucionit té Prokurorit té Shtetit né
forcimin e luftés kundér korrupsionit dhe krimit té organizuar.

Ndérkag, Ambasadori Kolly, ka shprehur mbéshtetjen e tij dhe vendit
gé pérfagéson pér ta ndihmuar institucionin e Prokurorit té Shteti né
fusha té ndryshme.

Né fund té takimit, Kryeprokurori i Shtetit, Aleksandér Lumezi, ka
falénderuar Ambasadorin e ri té Zvicrés, Thomas Kolly, pér vizitén
dhe interesimin e treguar pér sistemin prokurorial, me ¢’rast e ka
vlerésuar mbéshtetjen dhe pérkrahjen e vazhdueshme té shtetit té
Zvicrés dhéné pér Republikén e Kosovés dhe sistemin e drejtésisé.

AKTIVITETET E PROKURORIT TE SHTETIT

Aktakuzé kundér 15 personave pér vepra penale qé ndérlidhen me
falsifikim te dokumenteve dhe krime financiare

Prishtiné, 30 shtator 2020 — Prokuroria Speciale e Republikés sé
Kosovés, ka ngritur aktakuzé né Gjykatén Themelore né Prishtiné —
Departamenti Speciale, kundér 15 té pandehurve pér veprat penale:
“Falsifikimi i dokumenteve” nga neni 398 i KPRK-s&, “Legalizimi i
pérmbajtjes sé rreme” nga neni 395 té KPRK-sé dhe “Shmangia nga
Tatimi nga neni 313 té KPRK-sé&”.

Té akuzuaritjané: N.L, B.A,A.K,B.R,B.A,B.Z, B.R, E.P,E.G, F.H, T.V, SH.R,
A.H, M.H, dhe H.S. Né periudhén kohore nga mesi i vitit 2018 e deri
mé 05.07.2019, né vazhdimeési jané pérfshiré né aktivitetin kriminal té
poshtéshénuar, ku i pandehuri N.L. duke vepruar si i vetém, e né disa
raste pas marréveshjes paraprake né bashkékryerje me té pandehurin
B.A, me géllim té pérfitimit té kundérligijshém material pér veti, me
ané té programit kompjuterik “Corel Draw” me pajisje té sofistikuara
fillimisht pérpilonin dokumente publike té falsifikuara dhe té njéjtat
mé pas edhe pse e kané ditur se nuk jané té vérteta u kané siguruar
dhe shitur personave té ndryshém, mé sakté tani té pandehurve: A.K,

B.R, B.A,B.Z, B.R, E.P, E.G, F.H, TV, SH.R, A.H, M.H, dhe H.S, ku pér té
pandehurit e lartcekur jané siguruar prova nga té cilat vértetohet se
té njéjtit kané aplikuar pér vizé né Ambasadén Amerikane né Shkup,
té cilat té dhéna pas verifikimit dhe krahasimit jané vértetuar se jané
té falsifikuara dhe nuk korrespondojné me té dhénat reale pérkatése.

Po ashtu, tani i pandehuri N.L. ka deponuar mjete financiare né
llogarité pérkatése né bankat afariste té Kosovés, e pastaj ka realizuar
si transferuare, térhegje kesh, pérshkrimi pagesé pér mall né kompani
té ndryshme, e gé né rastin konkret i pandehuri i lartcekur me géllim
éshté munduar té fshehé apo té i shmanget, né tersi, pagesés sé
tatimit, tarifave apo kontributeve tjera qé kérkohen me ligj, duke mos
i pérfshiré té dhénat lidhur me té ardhurat e tij, pasuriné e tij, gjendjen
ekonomike dhe fakte té tjera relevante pér vlerésimin e detyrimeve
té tilla, ku i pandehuri N.L. nga garkullimi i pérgjithshém bankar né
periudhén kohore 2014-2019 me bizneset e tij té potencuara né
aktakuzé, e gé nénkupton shumén e parave sipas té dhénave té
gjetura lidhur me deponimet, transferet dhe importet e realizuara
nga kéto subjekte afariste, gjegjésisht shmangie té pérgjithshme né
TVSH dhe TAK né shumé prej 964,778.77 €, euro, me ¢ ‘raste i njéjti
nuk i pérfshin kéto informata lidhur me té ardhurat e tij dhe né kété
ményré démton buxhetin e Republikés sé Kosovés.

Né Aktakuzé i éshté propozuar Gjykatés gé pas administrimit té
provave dhe pérfundimit té shqyrtimit gjygésor té pandehurit, pér
veprat penale gé akuzohen, t’i shpallé fajtor dhe t’i gjykojé sipas ligjit.

AKTIVITETET E PROKURORIT TE SHTETIT

Aktakuzé pér shtytje né kryerjen e veprave terroriste

Prishtiné, 30 shtator 2020 — Prokuroria Speciale e Republikés sé
Kosovés, ka ngritur aktakuzé né Gjykatén Themelore né Prishtiné
— Departamenti Speciale, kundér té pandehurés I.H., pér shkak té
veprés penale “Shtytja pér kryerjen e veprave terroriste”, nga neni
134 té KPRK-sé.

Prokuroria Speciale njofton se e pandehura I.H.,, mé 04.01.2020,
pérmes rrjetit social “Facebook” né llogariné né emér té saj, me

paramendim dhe me dashje ka postuar thirrje me pérmbajtje
kércénuese duke béré nxitje pér hakmarrje pas vrasjes nga ushtria
Amerikane té Qassem Solejmani, gjeneral dhe udhéheqés i gardés
revolucionare té Iranit dhe Gjeneral Ebu Mehdi Muhendisi, né
até ményré gé ka postuar tekstin si né vijim: “Populli Irakian doli
né rrugét e lrakut menjéheré pas krimit amerikan, pér té dénuar
ashpér padrejtésiné gé iu bé dy figurave eminente né Irak e Iran
dy gjeneraléve té tyre Gjeneral Sulejmani dhe Gjeneral Ebu Mehdi
Muhendisi. Zoti i dhashté durimin ngase té mbysésh zotin e shtépisé
i ke mbyté téré anétarét e shtépisé, e pastaj hakmarrja éshté obligim
por nuk ka kufi”, dhe né kété ményré ka shkaktuar rrezikun gé njé ose
mé shumeé vepra té kétilla té kryhen. Me kéto veprime e pandehura
I.H. ka kryer veprén penale “Shtytja pér kryerjen e veprave terroriste”
nga neni 134 té KPRK-sé.

